
1 Tesalonisiyen

Maktumne ta awalle taat Pool
siirtu do gee ku Tesalonik

Pile ka kaawor

Na Pool kat siirit maktumne-an do kretiyenna
kuuk goy do geeger ka Tesalonik. Geeger-ak do kid
ka gee kuuk Yuudinnado. Menaw kuuk Pool gaarit
Kabarre ta Gala do geeger-ak yaa nece ar suugin
subba pa. Do menaw rjuur-ak, Yuudinna kuuk goy
do geeger-ak, daarin poocit kaawoy ho nu atkiga
(Akt 17.1-10).

Kar ba aaro, Pool siircot maktumne-an asaan
na raka pey gaaye do 6ildinji kaak na 6ildiigu do
wiktin taat ya goytu in nuura. Na aaciyaw asaan
in) taabin taat nu taabiyiigu do bi ka imaanco oki,
gamin dakina baa samaane do werco. Na yeep-
aaco oki do kaawin kuuk nu inditu. Indinco-ak
aman : daarin mataw ho Rabbin Iisa gay arig
misa. Kar gee kuuk mata-ar gay, maa yaaco ase ?
Kar ya Rabbin kat as kodok gay, nyuu gine pey maa
riyra ?

Ooy ta awalle

1Nanun Pool, iyj Silben™ ho in Timote kat siiraat
maktumne-an do *Egliz kaak goy do geeger ka
Tesalonik, do kuy kuuk geenji ku Tatte Bur ho
*Rabbinte Iisa Masi. Bury yaako barkiyinko ho
yaako iye aapiye.

* 1:1 “Silben’: Na naar ko nju koliy oki Silaas.



1 Tesalonisiyen 1:2 ii 1 Tesalonisiyen 1:10

Dele ka barkiner
2 Do bi kapgko okinko, ni ozilaag Buy doo ho

ni rawitgikonno do salaaner. 3 Do unji ka Tatte
Bung, ni pakirgiy doo do imaanko iy elinko kaak
naamaako ku giniy riy dakina ho ere kaak ku eriy
*Rabbin lisa Masi irj gelbin rakki. 4 Gem kol siyjtay,
ni iban kadar Bury elgiiko ho na dobinko kuu gine
geenji. 5> Ka seener, wiktin taat ni iyiikon Kabarre
ta Gala-an, taar arro kaaw ta maalan di, asaan
Ruwwin ta Bupydi gaayiini, ni ibintu tam kadar
kaawni ka seener. Ampa-ak Kabarre-at asko iy
gudurre. Kuy maaniiko iban maman ni goyiy iy
kunko ho ku talinti ni obiiko wero. 6 Kar kur gay
iciig goyinni ho i) ka Rabbin lisa Masi, asaan iy
taabin taat gee taabiyiiko-an oki, ku obit samaane
kaaw ta Bundi i) galal. Galal-an taar asa min
Ruwwin ta Bundi. 7Paa kat, ku gaariy if) goyinko do
gee ku Buydi okinco kuuk do kid ka Maseduwaan
in ka Akayi, maman yuur oki yaa goye. & Ampaa
ko, do werko, kaaw ta Rabbin bal peye do kid ka
Maseduwaan in ka Akayi di. Kar gay, gee kuuk
goy do wer okinji gas kabarre kadar ku aamin do
Bundi. Ampa-ak, ya ni kaawaado pey biti sa gi-
naado maanna 9 asaan nuur maaniico osa maman
ku obinti do werko, maman ku rasiig marginko
ho ku newsitu abdiye Buy kaak goy mento ho tab.
10 Ho nu osa pey maman kuu yoke Ropji lisa. Buy
nooyiig Iisa min do muuti, rja cooniig kuwa ho yaa
yeepe naate jilinte min dapinko ta Bundi taat yaa
paaye do kaaco ka gee kuuk bal aamine loci.

2

Riy taat Pool gintu Tesalonik

1 Gem kol sintay, kur) maaniiko iban tam kadar
asinni kaak ni astu do werko-ar, naar maalanno.
2 Ku iban kadar wiktin taat ni 6aayiy kat talin
werko, ni uc min geeger ka Pilip ho min gee ku
geeger-ak, daarin taabiyinti dakina ho nyu warinti
ko ware. Iyj taabin taat ni gastu-at oki, min ni ottu
do werko, Buy iskinti ni gaariikon Kabarrey ta
Gala. 3Ka seener gay, ya ni taaya gee a juu aamine
doIisa, kaawniraadenno, gelbinni sa pondikdo ho
ni ginno oki pikirre taat nii gale gemo. 4 Paado,
Bury tal ja ta aditni, kar kat na dobinti a nii gaare
Kabarre ta Gala. Ampa-ak, ni baraydo botol taat
yaaco ale gala do geemir; illa do Buydi di. Naar kat
ibingig gelbinni. 5 Ku iban tam kadar yiriy rakki
ni bal kaawe kaawin ku pulus-pulus do geemir ho
ni balko ase tak-tak ir) tamaanaw ta gurusdi. Buy
kat saadinni. 6 Ni bal rake waan yaani ozile, wala
kunko, wala gee ku pey. 7 Yampa, nin paliinna ku
*Masi yelel, nec nii gine taat ni rakiy di. Kar gay,
min ni astu do werko, ni gin zigkini dalullay ar
daatik taat tala kaaco do kooginti. 81 ele kaak ni
elgiiko dakin-arf, ni gaarkon Kabarre ta Gala taat
asa min do Buydi. Iy ele naar-an), ni ic kelimni aale
loko ya waan indiini a nii bere zignkini oki, do bi
kanko, ni poocaado. 2 Gem kol sintay, pakiror ja
do riy taat rada ni gintu do werko. Aando Yyiriyo,
ni gina riy taat nii gase maan kaak nii okume.
Paa kat, ni baltu goye ar gor taat ooma do rakki
minninko do wiktin taat ni gaariiko Kabarre ta
Gala taat asa min do Buydi.

10 Ni goy goye kaak *cawar ho in botiliy iy kuy
gee kuuk aamine, yoo oorin sa, ni bal gine. Do

taar-an, kuy saadinna ho Bur oki tale. 11 Ku iban
kadar ay waan minninko, ni taayig ar tati taayiy
kooginay. 12 Ni taayinko, ni iskinko ho ni wakilko
kadar goyinko yaa kuuniye ar kaak Bury rakiyo.
Naar ko koligko kuu unje do Meennuwiy ho do
*darjiney.

13Ni ozilaag Bur doo asaan wiktin taat ni gaari-
iko kaawoy, ku cokiyta ho ku obta. Ku bal obinti
ar kaaw ta gemor di, ku obit ar kaaw ta Bundi.
Ka seener, taar kaaw ta Bundi ho do kuy kuuk
aamine, ta gina riy do gelbinko. 14 Gem kol sintay,
gee ibiniiko kadar kaaw-at gina riy do gelbinko,
asaan kur maaniiko oki aad min botol ta *Eglizna
ku Bundi kuuk goy do kid ka Zuude. Gee ku
Eglizna-ak, nuur aamin do Iisa Masi ho *Yuudinna
taabiyiig dakina. Kar kupko oki, gee ku maani-
iko taabiyinko dakina. 15 Aginiyco ku Yuudin-
nar kuuk taabiyiig gee-ak deeyig nabiinna kuuk
awalle. Goytu kee, pey daarin deeyig *Rabbin Iisa.
Pey wiktin tante astu, daarin asinte taabay oki.
Ansi-ak, nu nigaag adiy ka Bundi ho nu kuuniya
adin ku gee okinco,” 16 asaan nu todaani gaare
kaaw ta Bundi do gee kuuk Yuudinnado a njuu gase
jile. Ansi-ak, zunuubinnico gaaya gaayen di nam
nu nectu do werco. Ampa-ak, dapinko ta Buydi
paayco ko kaaco.

Poolrakayeepe Tesalonik

* 2115 ‘nu kuuniytu adin ku gee okinco’ : Pool oki Yuudince. Na
kaawdo do bika Yuudinnar okinco. Nakaawa do nuur kuuk todaaco
gaare kaaw ta Bundi do gee kuuk Yuudinnado.

17 Gem kol sintay, min gi totirtu, ni deet serek,
kar gay kelimni goy in) kunkon di. Ni gin niyin tak-
tak taat ni baa pey talinko. Naar-ak ko, ni zeediy a
illa niiko 6aawe. 18 Ni raka yeepe nam nii ote do
werko. Nun meendu Pool gec deele a naa baawe,
kar *Seetanne gay todinti botol. 19Nirakiy pey 6aa
talinko-ak, asaan ni eriig Rabbinte Iisa ir galal do
saan tanko, howiktin taat jaayeepe, nii jaale kayni
kuwa ho nii gase haginni do upji ar taat yu beriy do
gee kuuk nosire. 20 Ka seener, do saan tagnkory ko,
ni jaaliy kayni kuwa ho ni aaciyiy dakina.

1 Do bi paar-ak ko, ni bal gedire pey nii goye
bal kabarriko. Paa ko, ni ictu niyin taat ni daktu
keetini do geeger ka Aten, 2 ho sinte Timote gay,
ni naamiikonga. Naar gina riy do Buydi ta gaare
Kabarre ta Gala ta Iisa Masi. Ni naamiikornga-
ak a naako deyrinko ho naako iskinko do imaanko.
3 Paa kat, yoo waanna rasiitdo botiliy do taabin
taat gasinko-anta. Asaan kur maaniiko oki iban
kadar taabin ar taar-an yaate ase. 4 Wiktin taat
ni goyiy in kupko, ni kaawkor dak ko biti. Kuy
maaniiko tal ir) odinko kadar kaaw-an as do werti.
> Do saan taar-at ko, min nu bal gedire pey yoke
kabarriko, nu naamiig Timote a naa iye kabarre
ta imaanko, asaan nu gin kolaw a wal *Seetanne
gecinko ho ku rasit imaan. Ya ku rasta-ak gay, riy
taat ni gintu do werko-an uc usu.

6 Dip di Timote yeepinti min do werko ho
kabarre taat na iyinti-an gala. Na kaawinti do bi
ka imaanko, do ele kaak ku elgiy zinkiko ho na
kaawinti a ku pakira samaane loni ho ku raka pey



1 Tesalonisiyen 3:7 Vi 1 Tesalonisiyen 4:3

Paame i1 nini ar taat nini oki rakiyo. 7 Ansii ko,
gem Kol sintay, iy taabin taat ni aawiyo ho iry pooce
kaak gee poociini oki, kabarre taat a ku goy iy
imaanko berinti gudurre. 8 Dir, goye ka duniiner
gininti gala asaan ni dor kadar imaanko taat do
*Rabbiner, ku obit bombo. 9 Ni ibanno maman nii
gedire dele barkin do Bundi do bi kanko ho galal
okintiti taat ni aawiy do unji ka Buydi do bi kanko.
10 Aando yiriyo, ni inda Buyj i) gelbin rakki a naani
pile botol gi baayiy dak yaame ho niiko bildinko a
imaanko yaa baa ir) unti.

11Ni inda Tatte Buy i) Rabbinte Iisa Masi yaani
pile botol taat niiko 6aawe. 12 Rabbin Iisa yaako
gaayinko a ele kaak kuu elgiy zinkiko ho ku eliy
gee okinco yaa baa in unji. Ni raka a kuu ele
zinkiko ar kaak nin elgiiko. 13 Bur yaako deyrinko
do imaanko. Ampaa kat, do wiktin taat Rabbinte
lisa yaa yeepe in geenji okinco™, kuu gine *cawar
ho bal oorne do unji ka Tatte Buy).

4

Goye kaak Bun rakiyo

1 Ba aaro, gem kol sintay, ni taayaako ho ni in-
daako iy sify ku *Rabbinte Iisa Masi a kuu zeede
kuu baa iy unko ar kaak ku bilditu baani awalle.
Ku bilde maman kuu goye goye kaak Bur rakiyo,
ho diy gay, ku icig ko goye naar-aka. Naar-ak, baar
i unko. 2 Taayiik taar-an asa min do Rabbinte
Iisa Masi ho ku ibingit ko min awalle. 3 Taat Buy
rakiy-at, a kuu goye *cawar do uyji ho kuu goye

* 313 ‘geenji okinco’ : Nuur dubal ku Bundi in) juur kuuk aamin iy
siy ku Iisa oki.

godom min 6aaye ka munjam. 4 Nu kaawaako
okinko, ay gem di yaa gedire do zinkay. Ampaa kat,
kuu goye i) horoomine, cawar do unji ka Bundi.
5> Dakorgy ginenno ar gee kuuk ibanno Buy. Gee
nuur-ak, galal ta zinkico naamaag nu giniy gamin
kuuk jookumo. 6Ya gem kaak gina ampa-ak, na
nigaag adiy ka sinji ho na taraaga. Naar-ak, dakory
ginenno pa. Ni kaawkon ko ho ni mininko tak-
tak do bi naar-anka, asaan gee kuuk gina ansi-ak,
dapinko ta Bundi yaa paaye kaaco. 7 Ka seener
gay, Bury) dakinte kollo do goye kaak cawarro. Na
kolinte do goye kaak cawar do upyji. 8 Naar-ak,
gem kaak poocaat kaaw-anta, na poocdo kaaw ta
gemor di, na poocaat kaaw ta meenji Buy kaak
beraako Ruwwiney.

9 Gem kol sintay, ni ginno pey kaaw taat niiko
siire do bi ka ele ka ziypkiko. Asaan kur) maaniiko,
Bun meenji 6bildinko maman kuu ele benanniko.
10Ku elgig gee ku Bundi okinco kuuk goy do kidin
ku Maseduwaan. Gem kol sintay, ni taayaako,
zeedor pey kuu ele zinkiko gaay in) gaayo 11 ho kuu
goye do aapiyer bal kaawo. Talor riy ta maaniikon
di ho ginoy riy in tingiko ar kaak ni kaawiiko.
12paa kat, ku ociydo do geemir ho goyinko yaa gine
samaane do urco ka gee kuuk bal aamine misa iy
I[isa Masi.

Yeepe ka Rabbiner
13 Gem kol sintay, ni raka kuu ibinin maan kaak
yaaco ase do gee kuuk aamine ho mate. Ansii
kat, ku goyiydo aminda ar gee kuuk haraydo a nyuu
nooye min do muuti. 14 Gi aamin kadar Iisa mate
ho Buy nooyig min do muuti. Ampaa ko, juur

kuuk aamin i) lisa ho mate, gi aamin kadar Buy
yaa nooyinco ho njaa numinco in naara.

15 Ka seener, ni kaawaako kaaw taat *Rabbin
meenji kaawtua: ginte kuuk goy mento do wiktin
taat Rabbin Iisa yaa yeepe, gi ogiraacodo do nuur
kuuk mat ko. 16 Gee yaa dore maan kaak gaara
yeepe ka Iisa Masi, in gaay ta tatkaw ka *dubal
ku Buydi ho in ale ka perner ta Bundi. Do wiktin
taar-at, meenji Rabbin Iisa Masi yaa paaye min
kuwa, ho nuur kuuk aamin do Iisa Masi ho mate-
ak yaa nooye awalle. 17 Kar ba aaro, ginte kuuk
goy misa mento gay, Buy yaate cooninte sawa ir
nuura do ucar a gii naame i) Rabbin Ilisa kuwa ka
samaaner. Ansii ko, gii goye doo ir) naara. 18 Naar-
ak, iskiguwor) zinkiko i) kaawin-agku.

1 Gem kol sintay, do bi ka wiktiner iy yiriy taat
*Rabbin Iisa yaa yeepe, ni ginno pey kaaw taat
niiko siire. 2 Asaan kur) maaniiko iban tam kadar
yiriy ta Rabbiner, taar yaa ase ar kokin ka aandor.
3Yiriy-at yaa ase do wiktin taat gee kaawa aman :
« Hay, aapiy as kat do darrer ho barjaalin sa ginno
pey ! » Kar do wiktin taar-at di, tala kar omaayin
di galco do kayco ar daatik taat enaw do weenti ho
wer kaak nuu imile kayco sa ginno.

4 Gem kol sintay, gee kuuk goy do gondikor, yiriy
ta Rabbiner yaaco soke yooma. Kar kur gay arro
gee nuur-aku. > Asaan, okinko, ku goy do portikaw
ho ku gina gamin kuuk kuuniya yiriyo. Yampa, gi
goydo do gondikor ho gi ginno gamin kuuk kuu-
niya aando di. 6 Do taar-at ko, dakinte weyenno
ar nuura. Kar gay, goyinte mento ho gedirinte do

zinkite. 7 Asaan gee kuuk weyaw, nuur weya in
aando, ho gee kuuk sakriyaw sa, nuur sakriya in
aando. & Kar ginte, gee ku portikaw gay, gii gedire
do zinkite. Imaan iy ele yaate gooyinte ar saapine
do zinkite ho ere kaak gii ere jile yaate gooyinte ar
jakumne ta taasinkar do kayte.” 9 Gii gine ampa-
ak, asaan Burg balinte dobinte a naate taabiyinte
i) dapinkoy. Kar gay, na dobinte a gii gase jile in
Rabbinte Iisa Masi. 10 Naar kat mat do bi kante.
Paa ko, ya gi mate wala gi goy mento sa, yiriy taat
naa yeepe-ak, gii goye sawa ir naara. 11 Naar-ak,
iskiguwor) ho denirguwor) zinkiko do imaanko ar
kaak ku gingiyo.

Taayiika in ooy ta ba aaro

12 Gem kol sintay, ni raka kuu karmiyin gay riyor
ku Bundi kuuk gina riy i) kugko. Asaan gee nuur-
ak, Rabbin kat leeyig a nuu tale kaako ho yuuko
taayinko. 13 Do bi ka riy taat nu giniyo, elguwongu
ho berguwonco horoomin dakina. Kar kuy gay,
dakory gidenno benanniko.

14 Gem kol sintay, nu kaawaako : leesonco do
gee kuuk zegilay, iskon gee kuuk yiimit gartico,
sosorn gee kuuk ginno gudurreT ho icor subirraw
in) gee okinco. 15 Yaman, goyorn godom, ya rakki
minninko nigjin, dakiy yeepenno. Kar gay, gingu-
worg) sellen benanniko ho do gee okinco. 16 Goyor
doo in galal. 17 Indiguwor Bur), dakor peyenno.
18 Oziloy Buy do ay maanna. Nuur-ar) ko gamin

* 5:8 Wer ka gase kaawor do Ezaayi 59.17. T 5:14 ‘gee kuuk
ginno gudurre’ : Anne-ar raka kaawe do bika gee kuuk gudurrico
wala imaanco sooda.

kuuk Buy rakiy kuu gine do goyinko kaak ix Iisa

Masi.
19 Ya Ruwwin ta Bugdi gina riyti do gelbinko,

dakonti todenno. 20 Ya Burn kaawko in bingka ku
nabiinnar, dakory poocincodo kaawinco. 21 Kar
gay, ibinor ja baaco ta gamin-ar okinco, kar kat,
kuu obe nuur kuuk samaane. 22 Cimor kayko min
ay maan kaak samaanno.

23 Meenji Buy ka aapiyer yaako gininko kuu
kuuniye *cawar do goyinko okinji. Paa kat,
ruwwinko, kelimko ho zinkiko yaa goyer ko paa
di okinco bal oorne nam yiriy ta yeepinji ka *Rab-
binte Iisa Masi. 24 Naar kaak kolinko-ak, kaawoy
rakki di, ho ka seener; 5jaa necin taat na kaawtu.

25 Gem kol sintay, indonni Bur oki.

26 Ooyonco do sinta dakina in gine ka cuud ar
sigta kuuk tacco rakki.

271y sinp ku Rabbiner, nu kaawaako : garkiyon
maktumne-an do urco ka sinta okinco.

28 Bur yaako barkiyinko in barkin ta Rabbinte
Iisa Masi ! Nu ooyko dakina.

